Гыймадиева Эльвира Илдус кызы,
Татарстан Республикасы Әлмәт муниципаль районы Түбән Мактама 1нче гомуми урта белем бирү мәктәбенең татар теле һәм әдәбияты укытучысы 
Габдулла Тукай шигырьлəрендə «Кояш» һəм «Ай» мифонимнары
Мифология – (грекча «миф» – сүз, хикəя, вакыйга, легенда) – борынгы кешелəрнең хыял ярдəмендə дөнья хакында тудырган образлы күзаллаулары. Анда дөньяның яратылышы, табигатьтəге һəм җəмгыятьтəге күренешлəр, процесслар, вакыйгалар образлы итеп аңлатылалар.

Мифлар ыруглык дəверендə үк барлыкка килгəннəр. Бу чор кешелəре табигатьтəн, ырудашларыннан үзлəрен аерып карамаганнар һəм үзлəрендəге, үз иҗтимагый даирəлəрендəге сыйфатларны бөтен табигатькə, тирə-юньгə, барлык җанлы һəм җансыз нəрсəлəргə күчергəннəр. Шул рəвешле, бөтен табигать, тирə-юнь, кош-кортлар, хайваннар, үсемлеклəр, кояш, җил һ.б. кеше сыйфатлары алган, «кешелəштерелгəн».

Мифологик фикерлəү нəтиҗəсендə, күп санлы хикəялəрнең, сурəтлəрнең, образлы гыйбəрəлəрнең тууы мəгълүм. Алар, материал, əдəби чара рəвешендə мифларга ышану кимегəннəн соң да, фольклорда, язма əдəбиятта кулланылуын дəвам итəлəр. Аның калдыклары хəзерге телдə дə сакланып калган. Мəсəлəн: без кояш көлə, җил елый, кошлар сөйлəшə дип, үзебездəге сыйфатларны кешедəн тыш нəрсəлəргə күчерəбез. Əмма борынгылардан үзгə буларак, без инде болай əйтүнең шартлы күренеш, образлы тəгъбир икəнлеген ачык белəбез. Элекеге кешелəр исə мифларга ышанып караганнар (Урта гасыр һəм XIX йөз татар əдəбияты – 13 бит).
Борынгы төркилəрнең тəңрелəр бүленешендə кояш – тəңрегə (көн – тəңрегə) туры килə һəм Ай тəңрегə (төн – тəңрегə) каршы куела. Кояш турындагы бихисап күп халык əйтемнəре дə аның сынландырылган сурəтен тудырырга ярдəм итəлəр:

«Кояш йөзен күрмим». Борынгы көнгə – кояшка табыну йолаларыннан калган əйтем.

«Кояш күзендə». Кояш батканчы, көн яктысында эшлəп калу хакында.

«Кояш ашау». Кешенең тəне тиресе кояшта янып каралу.

«Кояш сугу». Кызу кояш астында күп йөрүдəн баш авырту.

«Кояш куян атлады». Кояш батар алдыннан, кинəт сикергəн кебек, тиз-тиз офыкка яшеренə башлады димəктəн əйтем.
Борынгылар кояшны төрле кыяфəттə күз алдына китергəннəр. Үгез, сыер, бозау, əтəч, ат, арыслан, кош кебек җан иялəре. Кояш тəңренең схематик сурəтен тудырырга булышканнар.

Ничек кенə күз алдына китермəгəннəр кояшны борынгылар. Əйтик, канатлы итеп. Бигрəк тə болгар бизəнү əйберлəрендə канатлы кояш сурəте еш очрый. Кояшны утлы яисə алтын кояш рəвешендə дə күз алдына китергəннəр. Шундый мифик кошларның берсе – Сəмруг Кош. Ул татар миф əкиятлəрендə каһарманнарны караңгылыктан (җир асты дөньясыннан) яктылыкка (җир өсте дөньясына) алып чыгучы зат буларак сурəтлəнə.

Кояшны тəкəгə тиңлəү, охшату да борынгы төркилəрдə еш очрый. Тəкə борынгы төркилəрдə корбан малы буларак билгеле. Аны кояшка, күккə багышлап биргəннəр. Кояш символларының берсе – бөркет. Кавказ, Алтай, Себер төркилəрендə очраган ышанулар буенча, бөркет күкəйне ватып чыккан һəм баласын кояшкка алып менеп төшə, ягъни, кояшның фатихасын ала.
Төрки мифларда кояшны болан, поши образлары аша сынландырып сурəтлəү дə очрый. Болан белəн пошыйны төркилəр изгелəштереп караганнар. Төркилəр өчен боланны үтерү кеше үтерү белəн бер саналган. Болан, поши мөгезлəрен тəрəзə капка башларына беркетеп куйганнар. Ул «Кояш терəге» идеясенə хезмəт иткəн һəм йортка бəхет, иминлек, муллык һəм озын гомер алып килгəн.

Кыскасы борынгы бабаларыбыз Галəмне, космосны, кояш хəрəкəтен сынландырып, җанландырып күз алдына китергəннəр. Кояшны тотемнар (кояш, җəнлеклəр, хайваннар) аша кабул итү, аңларга тырышу – кеше үзаңының башлангыч этабы гына. Тора-бара ул Табигатьне, Галəмне затлаштырып, кешелəштереп кабул итə башлый – ниһаять, кояшка да үз чалымнарын яга. Шулай итеп мифологиядə кояш алласы (тəңресе) барлыкка килə.
Көнне Төнсез күз алдына китереп булмаган кебек. Кояшны да Айсыз күз алдына китерү мөмкин түгел. Аларның даими алмашынып торуы, серле – тылсымлы багланышы борынгылыкта бик күп уйдырма-ышанулар, риваятьлəр тууга сəбəп булган.

Ай тəңресенең көч куəте хакында халык ышанулары менə нəрсəлəр булып килə.

Ай калыкканда кычкырып көлмə!

Ай калыкканда зəхмəтле урынга басма, шикле җирдə, чүплек базы, ташландык яр тирəлəрендə йөрмə, мал суйган урынга утырма!

Ай калыкканда пычрак су түкмə!

Ай калыкканда тырнак кисмə!

Ай калыкканда ялгыз мунча кермə!

Ай тəңресенең тəэсире уңай яктан да искə алына:

Ай калыкканда Тəңредəн бəхетеңне сора!

Ай калыкканда иң матур телəклəреңне телə, изге догаларыңны укы!

Ай ул төн символы. Ə төн караңгылык, шомлык, кайгы билгесе. Ай шушы караңгылыкта бердəмбер өмет чаткысы. Шуңа күрə Айның ике төрле йөзе бар: берсе – кайгылы, караңгы, шатлыклы. Соңгы очракта ул Кояшның үзе белəн тəңгəлəшə.

Борынгылар, Айның нинди фазада булуына карап, халкын-табигатен белергə телəгəннəр. Ышануы буенча, тулы ай – Ай тəңресеннəн иң мəрхəмəтле чагы. Ярым ай – Ай тəңресенең тыйнак – тотрыклы чагы, чирек ай, китек ай – Ай тəңресенең иң усал, хəтта явыз мəкерле чагы, дип тə уйлыйлар (Т. Мифлары. 40-67 бит).
Кояш белəн ай мифонимнарын Г.Тукай иҗатында аеруча киң кулланылган.

Габдулла Тукай шигырьлəрендəге «Ай» белəн «Кояш» образлары тыныч тормышта, кояш белəн ай үз вазифасын башкара. Мəсəлəн: «Эш беткəч уйнарга ярый» шигырендə бала белəн кояш сөйлəшə.

Кояш əйтə:

«И Сабый, ди, əйдə тышка, ташла дəрсең, күңлең ач!

Җитте бит, бик күп тырыштың, торма бер җирдə һаман.

Чыкчы тышка, нинди якты, нинди шəп уйнар заман!»

Каршы җавап белəн бала:

«Тукта, сабрит, уйнамыйм, ди уйнасам дəресем кала».
Бу шигырьдə күренгəнчə бернинди фаҗига да юк, ə кояш белəн бала якты көндə рəхəтлəнеп сөйлəшə.

«Көз» шигырендə:

«Кояш та яктысын киметте шактый;

Тəəссеф! Басты золмəт, китте якты.» (127 бит) 
Чыннан да, кояш булмаса барлык кешелəргə, җан иялəренə моңсу, ямансу, бер төрле авыр, начар булып торыр иде.
«Пар ат».

Кич иде. Шатлык белəн нурлар чəчеп ай ялтырый;

Искəн əкрен җил белəн яфрак, агачлар калтырый. 
Əлеге «Пар ат» шигырендə дə ай табигый функциясен үти.

Г. Тукай шигырьлəрендə Ай белəн Кояш җанландырылып кешегə хас сыйфатларга ия булып бирелгəн.

Кояш əйтте: «Һаман мин яктырырмын

Вə бер дə батмамын, янып торырмын.» (194 бит)

Ачуланды Кояш бу сүзгə, кызды,

Ачудан эсселектəн хəдтəн узды.

«Ай һəм кояш» шигырендə.

Торып чыккач шул бишектəн Коя шагай,

Анда кереп йоклый инде энесе Ай;

Йоклый шунда йолдызлар да өелешеп,

Оядагы йоклап яткан кошчыклардай. (195 бит)

«Бер рəсемгə»

И кояш! Ямьсезлегеңнəн син оялырсың, белəм,

Гəр чагыштырсаң йөзеңне син бу бит алмасына. (115 бит)

«Буран»

Карны җиңгəн күк, төшə җиргə тонык ай яктысы;

Ай да куркынган шикелле: берс ары, бер ак төсе. (143 бит).

Монда ул ай белəн кояшны туганнар буларак сурəтли. Кояш һəм ай – ике туган агай-эне дуслык белəн нəүбəтлəшүен яза. Аларның бер-берсенə һəм бар җиһанга кирəклеге хакында, җиһанның айсыз һəм кояшсыз була алмавын тасвирлый. Дөрестән дә, уйлап кына карыйк, ай белəн кояш булмаса, дөнья караңгы, күңелсез булыр иде. Ə кояш белəн ай яшəргə көч һəм дəрт өсти. Күз алдыгызга китерегез: айлы һəм айсыз төнне чагыштырыгыз. Айлы төн шундый матур, айдан Зөһрə кыз күренə. Исегезгə төшерегез үги анасы кушуы буенча төпсез чилəк белəн төне буе су ташыган кызны, кызганып Ай үзенə ала һəм мəңгелеккə үзендə калдыра, аңа карап уйланып утырсаң, йолдызларны саныйсың, ə инде айсыз төн кап-карангы, күңелсез. Ай булмаса бит хəтта йолдызлар да булмый. Тулы ай вакытында аеруча башка төрле. Тулы ай вакытында кешенең эшчəнлеге активлаша. Əмма моның уңай һəм тискəре яклары бар. Уңай ягы шуннан гыйбарəт: кеше күп эшли, зур уңышларга ирешə, акыл/зиһен мөмкинлеклəрен тулысынча файдалана, телəк хыялларын тормышка ашыра. Əмма аның организмы тулы ай тарафыннан иңдерелгəн үтə дə актив тормыш ритмын күтəрə алмаска мөмкин.
